
Resumo

Este traballo pretende amosar certos fendmenos que tefien lugar nunha aula de Educacion
Infantil dun centro escolar nas aforas da cidade de Vigo, zona predominantemente castelan-
falante, durante unha das rutinas mais importantes da xornada escolar, como é aquela na que
organizan o resto das tarefas e actividades que tefien que facer ao longo da mafia. A mestra
desta aula, e a propia escola, son axentes socializadores en lingua galega fundamentais para
estes nenos e nenas que provefien, na sua meirande parte, de familias castelan-falantes. Ao
longo do artigo poderemos observar estes fendmenos, producidos tanto por parte da mestra
como dos nenos, acompafiados de exemplos que axudan a visualizar o que sucede nesas
aulas. Ademais, o traballo de campo, levado a cabo ao longo de dous cursos escolares, ofrece
a posibilidade de contemplar unha evolucién por parte dos nenos e nenas nas tarefas

realizadas.

Palabras chave: escola, socializacion bilingiie, estratexias comunicativas, interaccion, rutina.

1. Introducion

O presente traballo esta baseado na mifia tese doutoral en curso sobre a socializacion bilingtie
infantil no ambito escolar, cun enfoque baseado na antropoloxia linglistica (Ochs e
Schieffelin, 1995; Ely e Berko Gleason, 1996; Kulick e Schieffelin, 2006; Duranti, Ochs e
Schieffelin, 2014); contemplamos este tipo de socializacion en relaciéon 4 cultura do falante
seguindo a teorfa da interaccion social de Vygotsky dos anos vinte, para quen o intercambio
social, a cultura e o contexto que rodea a cada persoa son fundamentais para poder

comprender as sdas interaccions, debido ao caracter social do ser humano.

Este traballo pretende cofiecer como se desenvolve a socializacion entre a mestra e ddas aulas
de Educacion Infantil (4 e 5 anos) do CEIP Alfonso D. Rodriguez Castelao, que conta con
vinte e cinco nenos e nenas, as aforas da cidade de Vigo (Galicia), situado nun barrio

residencial principalmente castelan-falante. Destes vinte e cinco nenos que conforman o

grupo obxecto de estudo, soamente dous deles provefien de familias bilingties galego-
castelan. Neste ambiente, a mestra, quen emprega como codigo base o galego, actiia como
axente socializador desta lingua dentro da aula, polo que observaremos diferentes estratexias
que leva a cabo na realizaciéon das tarefas rutineiras que suceden ao longo dunha mafa nas

aulas de Educacion Infantil.

Dado que as rutinas ocupan un lugar importante na socializacion infantil (Berko Gleason e
Weintraub, 1976; Ochs e Schieffelin, 2012) debido ao seu caricter repetitivo e van
conformando unhas pautas indutoras de normas de conduta social nos nenos que poden
sentar as bases da sua socializacién (Hymes, 1964). Concretamente detémonos nunha das
rutinas que ten lugar ao longo da xornada escolar, conecida como Tempo de Asamblea, na que
tanto mestra como nenos comparten experiencias e cofiecementos e organizan en cONXuUNto

a xornada escolat.

2. Perspectivas tedricas

O tipo de socializacién que aqui nos ocupa ¢ a socializacién infantil, bilingtie neste caso; esta
ten como factor esencial o contexto que rodea ao neno e as actitudes dos demais cara o
propio neno, cara a propia comunidade e cara as linguas. Debido a que ¢ un fenémeno de
tipo social, ten lugar dentro dun grupo cultural; e cada cultura ten unha forma de ver o mundo
distinta e propia, e decide que parte desa vision particular quere transmitir aos descendentes,
as futuras xeracions, a eses novos membros en potencia (Zentella, 2007), dando unhas
otientacions, construindo uns camifios para criar aos seus fillos. Estas orientacions , asi coma
os codigos lingiifsticos que empregan, son xulgados, moitas veces, con prexuizos dende

outros grupos.



Pero este tipo de socializacion non sé ten lugar na escola, pese a que sera o lugar cara o que
diriximos a nosa atencion neste traballo, senén que tamén sucede nas propias familias, que
poden ser un factor importante de socializacion bilingiie, en funcion das actitudes que tomen
fronte a esta situacion (Berko Gleason, 1975; Abello Contesse, 2004). Ademais, os pares dos
nenos, nestes casos os irmans, tefien tamén un papel fundamental, pois xogan na sia mesma
lifia, asi como os medios de comunicacién modernos, como poden ser a televisién ou os

videoxogos (Ely e Berko Gleason, 1996).

Pese a que a familia e o fogar son fundamentais para a socializacién dos nenos e nenas, un
factor determinante na adquisicion e socializacion lingtistica é a propia educacion, en especial
para a adquisicion bilingtie. O momento da escolarizacion coincide cun periodo fundamental
na adquisicion das linguas e na creacion das identidades lingtisticas e sociais dos nenos. E na
escola onde ten lugar a socializaciéon secundaria. Polo tanto, debemos prestarlle especial
atencion a educacion bilingtie, maxime en relacion coas linguas minoritarias, como ¢ o caso

do galego.

Siguan e Mackey (1986) son autores que analizan a educacién bilingtie con linguas
minoritarias en xogo, dando exemplos de sistemas educativos que tefien que facer fronte a
esta situacion, que ten lugar dende hai uns 50 ou 60 anos, pois ata entén a educacion para a
meirande parte dos cidadans era monolingiie. E a progresiva unificacién internacional a que
provoca o cambio e a necesidade de mudar os sistemas educativos para dar cabida 4 gran
variedade linglistica que existe; o problema ao que se enfrontan moitas das linguas
minoritarias é o da sua a normalizacion (ou espallamento social dos usos), proceso moi custoso

e dificil, pero necesario para a sua pervivencia.

Neste traballo, centramonos nas estratexias que emprega a mestra da aula de 4 e 5 anos de
Educacion Infantil 4 hora de realizar certas practicas alfabetizadoras, con duas linguas en

X0go.



3. Metodoloxia

A metodoloxia consistiu nunha etnografia orientada 4 obtencién de datos conversacionais
mediante gravacion de audio, con observaciéon semi-participante e toma de notas
etnograficas, asi como fotografias dos espazos das propias aulas. Estas gravacions foron
transcritas en detalle e analizadas dende unha perspectiva interpretativo-interaccional

(Gumperz, 1982; Duranti e Goodwin, 1992).

Esta recompilacion de datos levouse a cabo ao longo de dous cursos escolares completos; o
primeiro deles foi o curso 2015-2016, cando os nenos tifilan 4 anos, e o segundo deles foi o
ano 2016-2017, cando os nenos tifian 5 anos. Fixemos ddas visitas semanais durante estes
dous cursos, cunha duracién aproximada cada unha delas de hora e media, ademais de asistir
a algunhas das actividades que facian os nenos, féra do horario escolar, como representacions

teatrais ou festivais de fin de curso.

O total de gravacions ascende a trinta e sete, correspondendo dezaoito ao primeiro curso e
dezanove ao segundo; o nimero total de horas gravadas é de 5 horas e 17 minutos,

correspondendo 3 horas e 10 minutos ao curso de 4 anos e 2 horas e 7 minutos ao de 5 anos.

4. Analise dos datos recollidos

Como dixemos anteriormente, a rutina na que nos centramos ¢ a cofiecida na aula como o
Tempo de Asemblea e, dentro desta, atendemos especialmente as interacciéons mestra-nenos
relativas ao proceso de alfabetizacion, baseandonos en trinta e sete secuencias de elaboracion
xestual das letras, dirixidas verbalmente pola mestra e realizadas no aire co dedo indice
(Poyatos, 1994). Esta guia por parte da mestra resulta do noso interese debido a que emprega
o galego como cédigo base e, polo tanto, podemos observar diversas alternancias galego-

castelan e usos de sufixos apreciativos, entre outros fenémenos. Ademais, ¢ interesante



observar como se desenvolven as propias realizaciéns pictograficas das letras e as

contribuciéns dos nenos a hora de propofier palabras.

4.1 Secuencias pictogrdficas

Estas secuencias repitense ao longo de case tddalas transcricions das que dispofiemos e ¢é
onde ten lugar a orientacion descritiva da mestra, con ese caracter repetitivo, fundamental

para a aprendizaxe de certas rutinas por parte dos nenos (Baquedano-Lopez, 2000).

Como era de esperar, existen diferencias entre os curso de 4 e 5 anos, principalmente no tipo
de letras das que realizan a pictografia: no primeiro dos anos empregaban exclusivamente as
letras maitsculas, mentres que no segundo ano empregaban xa tamén as minusculas, ainda
que non de forma obrigatoria, é dicir, eran os propios nenos os que decidian se, a hora de
escribir, usaban maiusculas ou minuasculas. Pese a esta liberdade de escolla, a pictografia das

letras faciase en minudsculas.

Outra diferenza observada ¢ o numero de repeticions que tifia lugar en cada pictografia, pois
no primeiro dos cursos, polo xeral, cada letra facfase duas veces, agas as que eran mais
complexas, como poden ser o <K> ou o <G> (ver fragmento 01, lifias 61, 62 e 75); pola
contra, no segundo curso, algunhas das letras eran realizadas unha soa vez e outras eran feitas
s6 polos nenos, nun novo fendémeno denominado focalizacion; este fenémeno consiste en que
a mestra, unha vez realizada a pictografia da letra todos xuntos, sinala a un neno ou nena
para que este fixese a pictografia el so, diante dos compafieiros e, nun comezo, sen axuda
(ver fragmento 02, lifa 416; fragmento 03, liflas 147 e 149). Dependendo da letra, en
ocasions, a mestra acudia a axudar a ese neno, para que puidese finalizar a tarefa e, outras

veces, era algun outro compafieiro quen completaba a pictografia.



e Tragmento 01: transcricion terceira de 4 anos:

57 M.: gue -
<2>
58 M.: fago unha ce:: 1
<3>
59 M.: e pofio un ..7? 1t
60 unha rayita |
261 todos outra vez |
262 outra vez
73 M.: fago unha ce:: 1
[Hai un neno que segue tusindo]
74 M. : e pofio unhA rayita |
<2,5>
275 M.: outra vez |
<1,5>
76 M. : fago unha ce:: 1
77 e lle pofio-
78 subo un poquito y lle pofio unhA? 1
79 rayita |
80 vale? 1

e TFragmento 02: transcriciéon segunda de 5 anos:

2416 XX

<2>

417 M.: i griega -

<4>

[Escbditanse nenos murmurar de fondo]
418 M.: i griega -

e Fragmento 03: transcricién oitava de 5 anos:

2147 M.: a ver xxX -

[0 neno realiza no aire a pictografia da letra <d> mentres a
mestra o acompafal]

<1>

2149 M.: muy bien .. xx 1

[0 neno realiza no aire a pictografia da letra <d> mentres a
mestra o acompafia]

<6>

150 M.: outra vez -

[Realizan no aire a pictografia da letra <d>, pero sen instrucidns
verbais]

<4,5>



Ademais, no curso de 5 anos os nenos tifian maior liberdade 4 hora de participar nesta tarefa
e proponian, en ocasions, nomes para algins trazos dalgunhas das letras, moitas veces

propostas validadas pola mestra (ver fragmento 04, lifia 35; fragmento 05, lifia 56 e 58).

e Fragmento 04: transcricién quinta de 5 anos, letra <a>:

33 M.: facemos un circulo gra:nde .. 1

34 e lle pofiemos .. 1t

235 Ca.: coleta

36 M.: cole:ta .. tobogd:n .. o que queirades |

e TFragmento 05: transcriciéon décima de 5 anos, letra <j>:

53 M.: subo un pouquifio -

54 ba::ixo .. 1

55 xXi:ro y subo .. que me falta? -
256 Al.: {[b] el puntito} |

57 M.: muy bien -

258 Un.: vy puntito arriba -

Como podemos observar, a evoluciéon dos nenos 4 hora de ser guiados pola mestra ¢ moi
clara, comezando por pictografias totalmente verbalizadas por esta no curso de 4 anos, ata

chegar 4 realizacién autonoma dalgunhas delas no curso de 5 anos.

4.2 Uso de diminutivos

A mestra, principal usuaria do tempo de fala, emprega unha gran cantidade de formas
diminutivas ao longo das instruciéns verbais que acompanan 2 realizacion pictografica de
cada letra. No curso escolar de 4 anos contabilizanse un total de 314 ocorrencias, das cales
278 son en castelan, 31 en galego, 4 son consideradas como formas neutrais e aparece 1

forma hibrida; deste total de ocorrencias, 293 corresponden 4 mestra e 21 aos nenos da clase.



Pola sta parte, no curso de 5 anos aparecen un total de 216 ocorrencias, das cales 94 son en
castelan, 119 en galego, 3 son consideradas como neutrais e nesta ocasién non aparece

ningun hibrido. Do total de ocorrencias, 186 pertencen a mestra e 30 aos nenos.

Como podemos observar, chama a atencién o aumento de formas diminutivas empregadas
por parte dos nenos dun curso ao seguinte, asi como o aumento tamén de diminutivos en
galego; isto pode deberse a que no curso de 5 anos, os nenos non precisan de tanta gufa
verbal por parte da mestra e, a0 seren mais autonomos, son quen de finalizar eles mesmos
as instrucidns verbais, que xa van cofiecendo, empregando trazos que ata 0 momento s

empregaba a mestra no seu papel de gufa.

De todas formas, a principal usuaria destas formas segue sendo a mestra, que as emprega
con finalidades distintas, como poden ser na formulacion de peticiéns (Martin Zorraquino,
2009), en momentos en que dirixe verbalmente a accioén de realizar a pictografia de cada letra,
en momentos nos que ten que controlar o comportamento e manter a atencién conxunta

dos nenos e nenas e mesmo nas chamadas de atencién (Zuluaga Ospina, 1970).

Un dos principais usos que observamos ¢ o uso suavizador destas formas (Freixeiro Mato,
1996; Jurafsky, 1996), cando a mestra lles pide un paso mais na actividade que estan
realizando, como ¢ no caso en que lles pide que propofan palabras que comecen por unha
letra en concreto, no curso de 4 anos, empregando o diminutivo galego cabeciria (ver

fragmento 006, lifias 83, 87 e 90):



e TFragmento 06: transcriciéon primeira de 4 anos:

82 M.: entén .. imos pensar

83 todos .. coa vosa cabecifA 1
[Un neno fai sons de protestal]

84 M. : XX —

85 que ocurre? -

<2,5>

86 M.: imos pensar todos -

->87 coa nosa cabecifia 1t

<1,5>

88 M.: {[ac] no no} .. ah si -
<2,5>

89 M.: pensé que ibas de paseo |
<1,5>
290 M. : {[b] imos pensar todos coa nosa cabecifia que temos
aqui}

Como podemos observar, a mestra emprega ata en tres ocasions a mesma forma diminutiva
con esa finalidade suavizadora para restarlle obrigatoriedade a esta tarefa extra de ter que

pensar e propofer palabras que comecen por unha letra determinada.

Nas instruciéns verbais que da a mestra a hora de realizar as pictografias das letras aparecen
unha grande cantidade de diminutivos (ver fragmento 07, lifia 88; fragmento 08, lifias 101;
fragmento 4, lifia 475; fragmento 09, lifias 47 e 51). Hai ddas formas, en castelan, que son as
que mais aparecen, sendo estas palito e rayita, xa que son dias guias empregadas en moitas
das letras que realizan no aire. ¢dPor que estas duas formas s6 aparecen en castelan? Unha das
hipéteses que manexamos € que estes diminutivos en galego poderfan chegar a ser demasiado
opacos para os nenos castelan-falantes, ou mesmo confusos, xa que pazucisio € rafia non son
palabras que se escoiten a miiddo nun ambiente escolar (ver fragmento 07, lifas 84, 806, 87,

89, 90 e 91; fragmento 10, lifias 48 e 51):

e TFragmento 07: transcricién décima de 4 anos:

284 M.: fago unha rayita -

85 e pongo Un? 1

286 Na.: palito |

287 M.: un palito |

->88 un sombrerito |

289 fago a rayita e pofio Un? 1

290 Ns.: pa[lIto] |
=291 M. : [pali]to |

e TFragmento 08: transcricién décimo segunda de 4 anos:

99 M.: fago unha raya .. 1
100 todos 1
2101 y un puntito arriba |

e TFragmento 09: transcricién novena de 4 anos

474 M.: para onde vai .. 1
2475 o: ganchito da jota .. onde vai? |
476 hacia ali .. hacia a venta -

e TFragmento 10: transcricién décima de 4 anos:

247 M.: rayita chiquitita 1

48 y rayita .. 1

49 grande |

50 todos |

<1>

251 M.: unha rayita chiquitita 1
52 e unha raya 1

53 grande |

No caso das chamadas de atencién por parte da mestra, aparecen formas tanto en castelan
como en galego, reservando a forma nesta dltima lingua a menos casos, puidendo deberse 4
sua maior forza ilocutiva como advertencia focalizada nun neno nunha das secuencias
analizadas, como veremos a continuaciéon (ver fragmentos 11 e 12, lifias 452 e 490,

respectivamente):

e Fragmento 11: transcricién segunda de 4 anos:

339 M.: e:r:: XX

340 qué te ocurre? -
<1,5>

341 M.: te ocurre algo xx? |
2342 pues tranquilifio eh? 1

e TFragmento 12: transcriciéon quinta de 4 anos:

492 M. : xa sabes o qu-

493 dixemos antes |

494 lembras que dixemos que si estdbamos tranquilos

495 tiflamos recantos e se non non? 1

2496 ti como non estds tranquilito non podes ter recantos |
497 vale? 1

Tamén existen chamadas de atencion dirixidas a un neno en concreto, pero empregando a

torma plural, #ranguilitos (ver fragmento 13, lifas 541 e 543):

e TFragmento 13: transcriciéon quinta de 4 anos:

540 M. : o ultimo que temos ai |

<4>

2541 M.: xx podemos estar tranquilitos por favor |

<1,5>

542 M. : vale? 1

<2>

2543 M.: se despois queredes ir os recantos temos que estar

tranquilitos |

Como podemos observar, o emprego de formas diminutivas por parte da mestra nas
instrucions verbais das pictografias das letras e nos momentos de chamadas de atencién é
unha estratexia de socializacion bastante rutinizada cuxa intencién é a de que os nenos se
sintan comodos e poidan participar na realizaciéon das tarefas da clase, grazas aos marcos

afectivos que crea a mestra baseandose no propio valor afectivo dos diminutivos.

4.3 Contribucions dos nenos

Ademais da realizacion pictografica das letras no aire outra das actividades conxuntas que
realizan neste Tempo de Asemblea consiste en que os nenos tefien que proponer palabras que

comecen por unha letra determinada, polo xeral a inicial do nome dun deles. No total das

dezaoito transcriciéns do curso de 4 anos esta actividade tivo lugar en quince delas e no curso

de 5 anos, das dezanove transcricions existentes aparece en nove delas.

Hai tres categorias de palabra que se repiten en ambos cursos, sendo estas substantivos (cun
total de 150 propostas en 4 anos e 118 en 5 anos), adxectivos (cunha soa proposta en cada
curso) e adverbios (cunha soa proposta en cada curso). Dentro dos substantivos fixose unha
clasificaciéon dos mesmos en quince posibles grupos, que se mantivo en ambos cursos:
comuns, propios, meses do ano, verbos, abstractos, letras e numeros, animais, sons de
animais e onomatopeas, partes do corpo, comida, medios de transporte e vehiculos,

utensilios e obxectos, inventados, en galego e en outros idiomas.

A diferenza na cantidade de palabras propostas en ambos cursos que observamos (150 vs.
118) débese fundamentalmente a que no primeiro deles os nenos e nenas dispufian de mais
tempo para a realizacion da actividade, mentres que no segundo o tempo dispofible para
esta tarefa era mais reducido, debido a que tiflan mas actividades e traballos que facer.
Ademais, o nimero de veces que se realizou nun curso e no outro tamén inflde, con maior

cantidade de realizaciéns no primeiro que no segundo.

Pese a que en 5 anos tifian menos tempo para propofier palabras, os nenos e nenas son moito
mais auténomos e rapidos, e cometen menos erros 4 hora de ter que pensar e propofier

palabras, xa que non as tefien que pensar tanto, como sucedifa en 4 anos

Ao comezo do curso de 4 anos a proposicion de palabras faciase tendo en conta a letra inicial
da palabra escollida (ver fragmento 14, lifias 93 e 94), pero a medida que avanzaba o curso,
en ocasions a mestra dificultaba esta tarefa pedindolles que propuxesen palabras que
comezasen pola silaba inicial, non sé pola letra (ver fragmento 15, lifias 123 e 124). No curso
de 5 anos, a meirande parte das veces a proposicion de palabras faciase xa tendo en conta s6

a silaba inicial da palabra escollida (ver fragmento 10, lifias 140 e 141):

e TFragmento 14: transcriciéon primeira de 4 anos:

90 M.: {[p] imos pensar todos coa nosa cabecifia que temos
aqui}

[Sinala co dedo a sUa propia cabezal

91 palabras

92 que comencen 1

293 pola inicial 1t

294 de xx .. que é a gue |

95 vale®?

e TFragmento 15: transcricién décimo cuarta de 4 anos:

119 M.: imos e:: -

120 decir .. -

<3>

121 M.: escribir e pensar 1

122 pala:bras que comezan por .. 1
2123 na -

<3, 5>

2124 M.: por na —

e Tragmento 16: transcriciéon quinta de 5 anos:

139 M.: {[ac] imos pofier palabras que comencen} por na |
2140 por na —

[A mestra escribe no encerado branco a silaba ‘na’]

<2,5>

2141 M.: cAtro palabras por na |

A través desta actividade, os nenos aprenden a planificar a fala, a ter que pensar antes de
falar, debido a que non calquera proposicion que fagan vai ser valida; ao ter que facelo diante
dos compafieiros, o esforzo cognitivo que levan a cabo é publico, xa que deben compartir o

seu cofiecemento cos demais (Cook-Gumperz, 1988).

5. Conclusion

Os fenémenos analizados neste traballo son unha mostra dos mecanismos empregados pola

mestra para cubrir o ambito da aprendizaxe, mediante a rutina de certos aspectos sociais por

parte dos nenos e nenas; todo isto, cunha clara evolucién por parte deles, dende a primeira

das gravacions, feita en setembro de 2015, ata a ultima delas, con data de febreiro de 2017.

As perspectivas de futuro que podemos tirar destas observacions ¢ seguir investigando estas
interaccions para ver como aprenden os nenos outro tipo de rutinas sociais tipicas da escola,
como son aprender cando deben falar, cando e como participar, respectar as quendas de fala

dos demais compafieiros, etc.

